
Transcription du poeme

TexteFemme de bien s’il en est point au monde
Dont le bon bruyt jusques si loing redonde

Que suis contrainct de maintenir sa bande
Desir le veult et raison le commande

Car en ses moeurs toute valeur abonde.

En bonne grace et science profonde

Pareille n’a mille lieux a la ronde

Pour ce qu’elle est en vertu la plus grande
Femme de bien.

Ja n’est besoing que plus avant me fonde

A la louer que mon sens ne s’i fonde

Et vault trop mieux qu’encores ung peu j'atende
Mais ce pensant vueil que chascun entende
Qu’elle est sans si, sans per, et sans seconde
Femme de bien.

